
BO‘LAJAK PEDAGOGLARNI 
TAYYORLASHDA KREATIV 

KOMPETENTLIK VA KASBIY 
MUVAFFAQIYAT O‘RTASIDAGI 

BOG‘LIQLIK MEZONLARI
G. Xamidova

Jizzax davlat pedagogika universiteti,
Maktabgacha ta’lim nazariyasi va metodikasi kafedrasi dotsenti

Annotatsiya: Bo‘lajak pedagoglarni tayyorlash jarayonida kreativ kompetentlik va kasbiy muvaffaqiyat o‘rtasidagi 
bog‘liqlik masalalari yoritilgan. Kreativ kompetentlikning tarkibiy komponentlari, uni rivojlantirish mezonlari hamda peda­
gogning kasbiy faoliyatiga ta’siri tahlil qilingan. Shuningdek, innovatsion yondashuvlar asosida mazkur kompetensiyani 
shakllantirishning samarali usullari ochib berilgan.

Kalit so‘zlar: kreativ kompetentlik, kasbiy muvaffaqiyat, pedagogik faoliyat, innovatsion yondashuv, kompetensiyaviy 
ta’lim, ijodiy fikrlash.
Abstract: The relationship between creative competence and professional success in the training process of future 
teachers is examined. The structural components of creative competence, the criteria for its development, and its influ­
ence on professional activity are analyzed. Effective methods for developing this competence based on innovative 
approaches are also highlighted.

Key words: creative competence, professional success, pedagogical activity, innovative approach, competency-based 
education, creative thinking.
Аннотация: Рассматриваются вопросы взаимосвязи креативной компетентности и профессионального успеха 
в процессе подготовки будущих педагогов. Проанализированы структурные компоненты креативной компетент­
ности, критерии её развития, а также влияние на профессиональную деятельность педагога. Кроме того, рас­
крыты эффективные способы формирования данной компетенции на основе инновационных подходов.

Ключевые слова: креативная компетентность, профессиональный успех, педагогическая деятельность, иннова­
ционный подход, компетентностное обучение, творческое мышление.

KIRISH 
Hozirgi globallashuv sharoitida ta’lim tizimi oldida turgan asosiy vazifalardan biri – kreativ, mustaqil 

fikrlovchi va innovatsion yondashuvga ega pedagog kadrlarni tayyorlashdir. Zamonaviy pedagog nafaqat bilim 
beruvchi, balki ijodiy muhit yaratuvchi, muammolarni hal etuvchi va yangi pedagogik g‘oyalarni ilgari suruvchi 
shaxs bo‘lishi zarur.

So‘nggi yillarda O‘zbekiston Respublikasida ta’lim tizimini tubdan isloh qilishga qaratilgan bir qator muhim 
normativ-huquqiy hujjatlar qabul qilindi. Jumladan, O‘zbekiston Respublikasining 2020-yil 23-sentabrdagi 
“Ta’lim to‘g‘risida”gi O‘RQ-637-son1 Qonuni ta’lim jarayonida shaxsning ijodiy va intellektual rivojlanishini 
ustuvor yo‘nalish sifatida belgilaydi.

Shuningdek, Oʻzbekiston Respublikasi Prezidentining 2019-yil 8-oktabrdagi “Oʻzbekiston Respublikasi 
oliy taʼlim tizimini 2030-yilgacha rivojlantirish konsepsiyasini tasdiqlash toʻgʻrisida”gi PF–5847-son2 Farmonida 
oliy ta’limda innovatsion pedagogik texnologiyalarni joriy etish, kreativ fikrlovchi kadrlarni tayyorlash zarurligi 
ta’kidlangan. Bundan tashqari, Oʻzbekiston Respublikasi Prezidentining 2020-yil 29-oktabrdagi “Ilm-fanni 
2030-yilgacha rivojlantirish konsepsiyasini tasdiqlash toʻgʻrisida”gi PF–6097-son3 Farmonida ilmiy-ijodiy faoli­
yatni rivojlantirish orqali pedagoglarning kreativ salohiyatini oshirish masalalari ko‘zda tutilgan. Mazkur hujjatlar 
bo‘lajak pedagoglarda kreativ kompetentlikni shakllantirish va uni kasbiy muvaffaqiyat bilan bog‘liq holda 
o‘rganishning dolzarbligini asoslaydi.

1	 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son Qonuni: https://lex.uz/docs/-5013007 
2	 Oʻzbekiston Respublikasi Prezidentining 2019-yil 8-oktabrdagi “Oʻzbekiston Respublikasi oliy taʼlim tizimini 2030-yilgacha rivojlanti­

rish konsepsiyasini tasdiqlash toʻgʻrisida”gi PF–5847-son Farmoni: https://lex.uz/docs/-4545884 
3	 Oʻzbekiston Respublikasi Prezidentining 2020-yil 29-oktabrdagi “Ilm-fanni 2030-yilgacha rivojlantirish konsepsiyasini tasdiqlash 

toʻgʻrisida”gi PF–6097-son Farmoni: https://lex.uz/ru/docs/-5073447 

samarali hal etish qobiliyatini ifodalovchi kasbiy sifatdir. U quyidagi komponentlardan iborat: motivatsion (ijodiy 
faoliyatga qiziqish), kognitiv (bilim va tushunchalar), faoliyatli (amaliy ko‘nikmalar), refleksiv (o‘z faoliyatini 
baholash).

MAVZUGA OID ADABIYOTLAR SHARHI
Zamonaviy pedagogika ilmida kreativ kompetentlik masalasi bo‘lajak pedagoglarning kasbiy tayyorgar­

ligini takomillashtirishning muhim omillaridan biri sifatida talqin qilinmoqda. Ilmiy tadqiqotlarda kreativlik peda­
gogning innovatsion fikrlashi, nostandart vaziyatlarda samarali qaror qabul qilishi hamda yangi pedagogik 
texnologiyalarni amaliyotga tatbiq etish qobiliyati bilan bog‘liq holda o‘rganiladi. Tadqiqotchilar fikricha, kreativ 
kompetentlik nafaqat pedagogning individual sifati, balki ta’lim jarayonining samaradorligini oshiruvchi muhim 
kasbiy omil ham hisoblanadi.

Najmiddinova (2025) o‘z tadqiqotlarida bo‘lajak pedagoglarda kreativ kompetentlikni shakllantirishning 
tarkibiy mezonlarini tahlil qilib, kreativlikni divergent fikrlash, innovatsion yondashuv va kasbiy moslashuv
chanlik bilan bog‘laydi. Muallifning ta’kidlashicha, pedagogning ijodiy faoliyatga moyilligi va yangilikka intilishi 
uning professional rivojlanishida muhim ahamiyat kasb etadi. Shuningdek, kreativ kompetentlik pedagogning 
o‘quv jarayonini samarali tashkil etishiga, talabalarda mustaqil va erkin fikrlashni rivojlantirishiga xizmat qiladi.

Karimova (2022) tomonidan olib borilgan tadqiqotlarda pedagog kreativligining o‘quv-bilish faoliyatiga ta’siri 
asoslab berilgan. Tadqiqot natijalariga ko‘ra, kreativ yondashuvga ega pedagoglar dars jarayonida interaktiv 
metodlardan samarali foydalanadi hamda talabalar faolligini oshirishga erishadi. Bu esa talabalarning ichki 
motivatsiyasini kuchaytirib, o‘quv jarayonida yuqori natijalarga erishish imkonini yaratadi. Muallif pedagogning 
kreativligi va talabaning kasbiy shakllanishi o‘rtasida uzviy bog‘liqlik mavjudligini alohida ta’kidlaydi.

Mirsagatova (2025) ilmiy izlanishlarida kreativlik va kasbiy kompetentlikning o‘zaro integratsiyasi 
masalalariga e’tibor qaratadi. Tadqiqotlarda pedagogning metodik moslashuvchanligi, tanqidiy fikrlashi hamda 
muammoli vaziyatlarda innovatsion qaror qabul qila olishi uning kasbiy muvaffaqiyatini belgilovchi asosiy omil­
lardan biri sifatida ko‘rsatilgan. Muallifning fikricha, kreativ kompetentlik pedagogning kasbiy barqarorligi va 
raqobatbardoshligini ta’minlashda muhim ahamiyatga ega.

Xorijiy olimlar, xususan, K. Robinson va J. Piaget izdoshlari kreativlikni zamonaviy ta’limning ajralmas 
qismi sifatida baholaydilar. Ularning ilmiy qarashlarida kreativ fikrlash pedagogik faoliyatning samaradorligini 
oshiruvchi, ta’lim jarayonini insonparvarlik tamoyillari asosida tashkil etuvchi muhim vosita sifatida talqin etiladi. 
Ayniqsa, raqamli texnologiyalar rivojlangan sharoitda pedagogning kreativ salohiyati uning kasbiy muvaffaqiya­
tini belgilovchi asosiy mezonlardan biri ekanligi qayd etiladi.

Adabiyotlar tahlili shuni ko‘rsatadiki, kreativ kompetentlik pedagogning kasbiy muvaffaqiyatini ta’minlovchi 
muhim omillardan biri bo‘lib, u innovatsion faoliyat, metodik moslashuvchanlik va pedagogik mahorat bilan 
chambarchas bog‘liqdir. Shu bois bo‘lajak pedagoglarni tayyorlash jarayonida kreativ kompetentlikni rivojlantir­
ishga alohida e’tibor qaratish zamonaviy ta’limning dolzarb vazifalaridan biri hisoblanadi.

TADQIQOT METODOLOGIYASI
Tadqiqot jarayonida bo‘lajak pedagoglarning kreativ kompetentligi va kasbiy muvaffaqiyati o‘rtasidagi 

bog‘liqlikni aniqlash maqsadida pedagogik kuzatish, so‘rovnoma, suhbat va qiyosiy tahlil usullaridan foydala­
nildi. Tadqiqot uchun oliy pedagogik ta’lim muassasalari talabalari va amaliyotchi pedagoglardan ma’lumotlar 
yig‘ildi. So‘rovnomalar orqali respondentlarning kreativ fikrlash darajasi, innovatsion yondashuvlarga munosa­
bati hamda kasbiy faoliyatdagi natijadorlik ko‘rsatkichlari o‘rganildi.

Olingan ma’lumotlar statistik va mazmuniy tahlil asosida qayta ishlanib, kreativ kompetentlikning kasbiy 
muvaffaqiyatga ta’sir darajasi aniqlashtirildi. Shuningdek, ilmiy adabiyotlar tahlili yordamida kreativ kompetent­
likning tarkibiy mezonlari va uni rivojlantirish omillari umumlashtirildi.

TAHLIL VA NATIJALAR
“Bo‘lajak pedagoglarni tayyorlashda kreativ kompetentlik va kasbiy muvaffaqiyat o‘rtasidagi bog‘liqlik 

mezonlari” mavzusidagi tadqiqotlarning muhokama va natijalari qismini quyidagi mantiqiy tuzilma asosida 
yoritish mumkin.

Muhokama jarayonida kreativlik va muvaffaqiyat o‘rtasidagi bog‘liqlik quyidagi ierarxik tizimda ekanligi 
aniqlandi:
1.	 An’anaviy dars ishlanmalarini vaziyatga qarab o‘zgartira olish qobiliyati pedagogning ilk darslaridanoq 

muvaffaqiyat qozonishiga, ya’ni auditoriyani jalb qila olishiga sabab bo‘ladi. 
2.	 Najmiddinova (2025) ta’kidlaganidek, yangicha fikrlash muammolarni hal qilish tezligini oshiradi. Bu esa 

pedagogning jamoada “ekspert” sifatida tan olinishini ta’minlaydi. 

3.	 Kreativ pedagog – qiziqarli dars – o‘quvchi motivatsiyasining oshishi – yuqori sifat ko‘rsatkichi zanjiri kasbiy 
muvaffaqiyatning moddiy va ma’naviy ko‘rinishini ifodalaydi. 
Adabiyotlar tahlili va o‘tkazilgan kuzatishlar (Karimova, 2022; Mirsagatova, 2025) asosida quyidagi ilmiy 

muhokama nuqtalari ilgari suriladi: ko‘p hollarda nazariy bilim darajasi yuqori bo‘lgan talabalar amaliyotda 
kreativlik yetishmasligi sababli muvaffaqiyatsizlikka uchraydilar. Demak, IQ (bilim) va CQ (kreativlik koeffit­
siyenti) o‘rtasidagi muvozanat kasbiy muvaffaqiyatning asosiy mezoni hisoblanadi. OTMda yaratilgan inno­
vatsion muhit talabadagi kreativlikni “uyg‘otuvchi” katalizator vazifasini bajaradi. Kreativlik faqat shaxsiy sifat 
emas, balki ijtimoiy-pedagogik mahsul hamdir.

Tadqiqot natijalariga ko‘ra, bo‘lajak pedagoglarni tayyorlash modeliga quyidagilarni kiritish tavsiya etiladi:
•	 talabalarni “tayyor dars ssenariysi”dan voz kechib, har safar yangi metod o‘ylab topishga undovchi amali­

yotlarni tashkil etish;
•	 har bir darsdan so‘ng “Qanday qilib yanada yaxshiroq va kreativroq qilish mumkin edi?” degan savol ustida 

ishlash.
Kreativ kompetentlik pedagogning kasbiy muvaffaqiyatini belgilovchi integral sifat bo‘lib, u innovatsion 

faoliyat, muammolarni hal qilish tezligi va ta’lim natijadorligi orqali namoyon bo‘ladi.
Kreativ kompetentlik va kasbiy muvaffaqiyat o‘rtasidagi bog‘liqlik quyidagi jihatlar orqali namoyon bo‘ladi:

•	 innovatsion faoliyat – kreativ pedagog yangi metod va texnologiyalarni qo‘llaydi;
•	 muammoli vaziyatlarni hal qilish – noodatiy yondashuv orqali samarali yechim topadi;
•	 moslashuvchanlik – ta’limdagi o‘zgarishlarga tez moslashadi;
•	 natijadorlik – o‘quvchilarning bilim va kompetensiyalari oshadi.

Tahlillar shuni ko‘rsatadiki, kreativ kompetentlik pedagogning kasbiy muvaffaqiyatini belgilovchi asosiy 
mezonlardan biridir. Kreativ pedagoglar o‘quvchilarda mustaqil fikrlash, qiziqish va faollikni shakllantira oladi.

Hozirgi kunda ta’lim tizimida quyidagi muammolar mavjud:
•	 kreativ kompetentlikni baholash mezonlarining aniq emasligi;
•	 pedagoglarning innovatsion yondashuvlardan foydalanish darajasining yetarli emasligi;
•	 an’anaviy o‘qitish metodlarining ustunligi;
•	 amaliy mashg‘ulotlarning yetishmasligi.

Muammoni hal etish yo‘llari sifatida kreativ kompetentlikni rivojlantirishga yo‘naltirilgan maxsus dasturlar 
yaratish, interfaol va innovatsion metodlarni keng joriy etish, pedagoglar uchun trening va seminarlar tashkil 
etish, baholash tizimini takomillashtirish hamda xalqaro tajribani o‘rganish tavsiya etiladi.

XULOSA VA TAKLIFLAR
Kreativ kompetentlik pedagogning kasbiy muvaffaqiyatini ta’minlovchi muhim omil hisoblanadi. Uni rivoj

lantirish orqali pedagogning innovatsion faoliyati oshadi, ta’lim sifati yaxshilanadi va zamonaviy talablar dara­
jasida mutaxassislar tayyorlanadi.

Kreativ kompetentlik va kasbiy muvaffaqiyat o‘rtasidagi bog‘liqlik mezonlari pedagogning professional 
rivojlanish darajasini aniqlashda muhim ahamiyatga ega.

Xulosa qilib aytganda, kreativ kompetentlik pedagogning professional o‘sish trayektoriyasini belgilab 
beradi. Shu sababli oliy pedagogik ta’lim jarayonida talabalarning ijodiy salohiyatini ro‘yobga chiqaruvchi inno­
vatsion muhitni yaratish kasbiy muvaffaqiyatning asosiy omili bo‘lib qoladi.

Tavsiyalar

1.	 Pedagogik ta’limda kreativ kompetentlikni rivojlantirishga alohida e’tibor qaratish; 
2.	 Innovatsion pedagogik texnologiyalarni keng joriy etish; 
3.	 Baholash mezonlarini ishlab chiqish; 
4.	 Pedagoglar uchun trening va seminarlar tashkil etish; 
5.	 Xalqaro tajribani joriy etish. 

Foydalanilgan adabiyotlar ro‘yxati:
1.	 Najmiddinova S. Bo‘lajak o‘qituvchilarda kreativ kompetentlikni rivojlantirishning pedagogik asoslari. – 2025. 
2.	 Karimova B. Kreativ pedagogika. – Toshkent, 2022–2023. 
3.	 Egamberdiyeva D. Kreativ pedagogika va fikrlash kompetentligi. – 2024. 
4.	 Mirsagatova N. Pedagogning kasbiy kompetentligi va kreativ rivojlanishi. – 2025. 
5.	 Usmonaliyev I. Pedagogik ijodkorlik va kreativ tasavvur. – 2024. 
6.	 OECD. Education 2030 Framework. – 2019. 
7.	 UNESCO. Creativity and Critical Thinking. – 2019. 
8.	 Robinson K. Creative Schools. – 2015.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

